
SITA 
 
Wontǝ wɛ tǝkara ñɩ taa na: 
Sita wɩsɔ kpa womp'ɔ nnɔɔn a wɛ wʋsǝ 2002 taa na, wa wɛ 
yǝra ka miliasǝ 47 nɩ yǝra miliasǝ 3 tem sǝpǝ na wɩsɔ ŋka. Ɖǝ 
ñǝl wonɔn'ɔna ka kpa yǝra ka walʋ na. Wora walʋ lama maaʋ  
na ya kalʋ na, rǝ lakǝ senɔ sɛ rǝ sɨm rǝ nɛsǝ nɩ rǝ ra cɛsǝ ka 
ñǝntǝ. Ʋ mɔna sɛ rǝ sǝn wompa ta sǝm wɩsɔ ŋka na, n'ʋ mɔna 
sɛ rǝ hosǝ tǝntɛntǝ ntǝ. 
 
Ɖǝ kaa sɛ rǝ wʋtǝ wontǝ ñǝntǝ hǝn na, nt'ɔhǝn: 

1. A yaa wɔ Sita? 
2. Sita ñǝntǝ ka Tokʋ kɔrʋ taa ka 2002 wʋnɔ taa. 
3. A kpa Sita sǝnɔ? Wontǝ pǝ rɛsʋ yǝra ka Sita na. 
4. Sita paasʋ sǝnɔ? 
5. N lakǝ sǝnɔ sɛ Sita ra kpa-n? 
6. Wontǝ ʋ mɔna sɛ rǝ laʋ wompa wɩsɔ kpa-wa na. 

 
1. A yaa wɔ Sita? 
Sita ci wɩsɔ ŋkar-ɔna ka cakǝ calǝm taa nɩ ka kʋ wontǝ wɛ 
yǝra nantǝ taa, nɩ tǝ yekǝ nɩ wɩsasǝ pǝ kpa yǝra ka fɩfɩ na. 
Wɩsɔ ŋka pɩsʋ sɛ ka rɛ-n, ka mɩsǝ n nantǝ taa, ka laʋ wʋsǝ ka 
kpatǝr n'ʋ ra wɩ-n. 

Sita kpa wompa tǝn na, wa taa nɛmpar ta sǝm sɛ wɩsɔ ŋka wɛ 
wa nantǝ taa. Wɩsɔ pɩsʋ sɛ ka kpa-n, n cɔ wʋsǝ 3 nawʋr 10 fɛ 
n'ʋ paasǝ-n wɩʋ. Nnǝ yǝr wɛ Sita, n ra pɩsǝ s'n na-ɩ n'n sǝm s'ɩ 
wɛ wɩsɔ. 
 
2. Sita ñǝntǝ ka Tokʋ kɔrʋ taa 
Sʋʋ 1987 wʋnɔ taa n'ʋ rɛ n'ʋ tal 2002 ñɔn taa hǝn na, Sita 
kpa wompa na, wa wɛ 14.840. Komna na-tǝ sǝmpǝ. 
Ka kpa wompa kaasǝ rǝkara na, mp'ɔna. Yalaa n'apaala mpa 
wɛ wʋsǝ 15 na, ʋ rɛ n'ʋ tal wʋsǝ 49 na. Sita kpa wompa nɩ wa 
sǝm s'ʋ wɩ-wa na, na wompa wɩsɔ wɛ wa nantǝ taa wa ta sǝm 
na, wa wɛ 160.000. Kɔhǝn ñɩ hǝn, ka kpa yǝra kpatǝr ka walʋ 
kǝna. 
 
3. A kpa Sita sǝnɔ? Wontǝ pǝ rɛsʋ yǝra ka Sita na. 
Sita ci wɩsɔ ŋkar-ɔna ka wɛ kʋñʋ, a pɩsʋ s'a rɛsǝ-ka yǝra. A ta 
na kɔɔr nɖǝr-ɔ rǝ kanɖʋ Sita wɩsɔ. Kɔɔya nya wɛ na, ya pǝ 
kanɖʋ wɩsɔ ŋk'ɔ kpakpa kanɖʋ, ama ya yekǝ wɩsɔ pǝ kǝlʋ 
yǝra kǝna. Nnǝ Sita kpa yǝr, ɩ pɩsʋ s'ɩ rɛsǝ nɛɛr k'alʋwatǝ ntǝr 
taa. Pa ʋ pǝ wɩ yǝr ñɩ, n'ɩ wɛ wɩsɔ ŋka, ɩ pɩsʋ s'ɩ rɛsǝ-ka nɛɛr. 
 

 A kpa Sita wɩsɔ n'ʋ tǝŋkʋ na calǝm, hɩnɖʋ sǝ yal n'apaal 
k'a ta rǝ kɔntɔm nawʋr nnǝ yal wɛ ho, n'ɩ wɛ Sita, ɩ kaa s'ɩ 
rɛsǝ ɩ yo (ɩ ho alʋwatǝ taa nawʋr ɩ lǝlʋ taa nawʋr yo kaa 
sɛ ka mǝsʋ wontǝ na.) 

 Nnǝ n hɩnɖǝ na yal n ta rǝ kɔntɔm nawʋr yal hɩnɖǝ n'apaal 
ka lɛ ta rǝ kɔntɔm, wɩsɔ pɩsʋ sɛ ka kpa-n. Kpatǝr kpa wɩsɔ 
ka yalaa ciʋ t'ɔna. 

 

 Nnǝ wɩsɔ kpa yǝr n'a sɛʋ-ɩ añaɖǝ nawʋr cǝcaʋ ŋkʋr, calǝm 
mpǝ mɩsǝ wontǝ ntǝ rɛɛ na, pǝ pɩsʋ sɛ pǝ sɩ n nantǝ taa pǝ 
rɛsǝ-n wɩsɔ ŋka. 

 

 Nnǝ wonɖʋ ŋkʋr ha yǝr ka sen, ka nnɔɔn calǝm tekǝn kʋ, 
wɩsɔ pɩsʋ sɛ ka kpa-n. Nnǝ a rɩ-n calǝm, ka pǝ taa wɛ Sita 
wɩsɔ, ka kaa sɛ ka kpa-n. 

 
!Ɩɩ kpa mɩ tɛ. 
Nɛntǝr wɛ k'a lakǝ-tǝ, wɩsɔ ŋka pǝ kpa yǝra. 
 

 Rǝma kpaʋ k'ayʋkʋ s'ayʋkʋ (s'a kpa rǝma n'a sɛɛ wo na, 
rǝma rɛɛ takʋ), na awɔɩ nya taa yǝra kpatǝr walʋ na 
(wʋntǝ wɔɔn taa, lem arǝsɛɛnɖǝ, hɩɖɨ taa), na wontǝ ntǝ 
wɛ rɛsǝ t'ɔ a lakǝ-tǝ-l na tǝmǝr na (tasa, kɔŋkɩsǝ, tapa). 

 

 Nnǝ ɩɩ hɩnɖǝ nampu kʋɖǝmʋ taa ka kpǝkpalʋ kʋɖǝmʋ rɛɛ, 
n'ɩɩ ta hɩnɖǝ sǝ yal n'apaal wa hɩnɖʋ wo na, Sita ra kpa-n. 

 

 Wɔtǝ ntǝ tʋkʋ yǝra na, na fɨrfɨrtɨ ntǝ kʋrʋ asɛta na, wa pǝ 
rɛsʋ yǝra ka Sita. 

 

 Nnǝ ña-n yǝr ɩɩ wʋtʋ nawʋr ɩɩ sentʋ, ka ɩ wɛ Sita, ɩ ra pɩsǝ 
s'ɩ rɛsǝ-n-ka. 

4. Sita paasʋ sǝnɔ? 
Sǝn sɛ rǝ ka wʋtǝ-tǝ wo na, yǝr pɩsʋ s'ɩ wɛ Sita nɩ ka ra 
paasǝ ɩ wɩʋ. 
 

Sǝmpǝ na, a pɩsʋ s'a na ntǝr-ɔ ɩ rɛɛ n'ʋ wʋlʋ sɛ ka wɛ ɩ rɛɛ: 
 ɩ lakǝ afǝrʋ ŋkʋr-ɔ kʋ pǝ kpǝrʋ. 
 ɩ nantǝ sa mɨn ka tamtam. 
 ɩ kpasʋ kpasʋ ŋkʋr-ɔ kʋ pǝ kpǝrʋ. 
 ɩ nɩ kakasǝ ka tamtam. 
 ɩ tɛɖʋ rǝwɔwɔ. 

     
    5. Rǝ lakǝ sǝnɔ sɛ Sita ra kpa-ra 
 Calǝm taa wilʋ 
 !A wilʋ calǝm taa s'a na n wɛ Sita ya. Nnǝ n ci s'a wil n 
calǝm taa, n wal rakʋta taa. Ʋ sar sɛ yǝr wal rakʋta n'a wil ɩ 
calǝm taa n'ɩ sǝm wontǝ taa ɩ wɛ na. 
 

 Nnǝ n wala, n'a wil n calǝm taa, ʋ sʋn-n ntǝ ñɩ hǝn taa: 
 1. Nnǝ a nɔɔn n tan wɩsɔ, 

  - n rɔn n kpa n tɛ n'n mɩsǝ sǝmpǝ 
  - n hɔɔr ci nɩ n mɔsʋ s'n laʋ wontǝ na, nafatǝ pǝ  
    kpa-n ɖǝrɛ. 

 2. Nnǝ a nɔɔn n wɛ Sita wɩsɔ, 
            - n wal rakʋta taa n'a sǝn-n. 
     - !ɖa rɛsǝ-ka yǝra. 
            - n sǝm wonɔn'ɔ n rɔnʋ n tɛ s'n sɩ na. 

Sǝ fɛ nɩ Sita ra kpa-n na, ʋ mɔna s'n sǝm wo na n walʋ na: 
 

!Kpa n tɛ n'n ra ci yalaa ka falafala. Wontǝ yekǝ sɛ wɩsɔ ŋka 
ra kpa-n na nt'ɔhǝn: 
 

 Ña-n yal nawʋr apaal, ɩɩ ra hɩnɖǝ n'ʋ rɛ n'ʋ tal alʋwatǝ ntǝ 
n kɔn yal na. 

 

 Ña-n woñɩ ɩɩ tǝŋkʋ rǝma na, nawʋr n yal, ɩɩ hɩnɖʋ sǝ yal 
n'apaal, n'ɩɩ ra nʋsǝ rǝma n'ɩɩ maa mpar rɛɛ. 

 

 Nnǝ a ta wil mɩ calǝm taa, ɩɩ rǝ kɔntɔmna fɛ n'ɩɩ hɩnɖʋ sǝ 
yal n'apaal wa hɩnɖʋ wo na. 
 
 

6. Wontǝ ʋ mɔna s'a laʋ wompa Sita kpa-wa na: 
 
Woñɩ Sita kpa-ɩ na, ɩ ci rǝ rʋntɩ, rǝ raal, rǝ kɔɔ, rǝ tǝmǝr rʋntɩ 
nawʋr yǝr sǝ r'ɔna. Ʋ ta ha ñǝmpʋ sɛ wa yǝra nawʋr w'akpaya 
wɛɖǝ-wa kpakpa wɛdʋ. 
 
Ɖǝma sǝnʋ yekǝ-na s'a sǝsǝ Sita wɩsɔ ŋka.  !Ɖǝ sǝn wompa  
Sita kpa-wa ka kaaɖǝ nɖǝ wa katʋn-rǝ na, rǝ taa. 

Sǝ fɛ n’n ɖa kpa wɩsɔ ŋka yǝra hɩnɖʋ na 
rǝma, ka kpa-wa na, ʋ mɔna s’n wɛ na 
raa ka kʋɖǝm.  

 Aɩ! Mǝ wɛ raa ka rǝyasɛ. 

N lakǝ sǝnɔ kǝna, n’n hɩnɖʋ na yalaa 
k’afatǝlʋ?  !Ɖa sɛɛ sɛ SITA ta sar asarʋ. 

SITA ci wɩsɔ  
ŋkar-ɔna ka ta 
sar asarʋ. !Ɩɩ  
kpa mɩ tɛ-ɔ  
ka rɛɛ. 

 
 

 

 

SITA ci wɩsɔ 
ŋkar-ɔna ka 
sisʋ yǝr ka 
kʋñʋ taa. !Ɩɩ 
kpa mɩ tɛ-ɔ ka 
rɛɛ. 

         Yǝr ta na SITA kɔɔr. 

Nnǝ yal wɛ ho nɩ SITA kpa-ɩ, ɩ kaa s’ɩ 
rɛsǝ wɩsɔ ŋk’ɔ ɩ yo.  

A kpa Sita n’ʋ tǝŋkʋ-na calǝm rɛɛ-ɔna. 
Ntǝ rɛɛ-ɔna ña-n yǝr, !ɩɩ ra kpɨrsɨ lam, 
n’añaɖǝ nɖǝ a sɛkǝ-rǝ na yǝra ka rakʋta 
taa na, nawʋr lɛn wonɖʋ ŋkʋr. 

!Ra se wompa SITA 
kpa-wa na. 

 
 

 

 

 

 

 
 

Nnǝ yǝr wɛ SITA 
wɩsɔ, ɩ ra pɩsǝ s’ɩ  
rɛsǝ-n-ka. Ɩ pɩsʋ s’ɩ 
rɛsǝ-n-ka alʋwatǝ ntǝ 
taa ɩ calǝm na n 
calǝm wa katʋ na (na 
sen sǝn), nawʋr ña-n’ɩ 
hɩnɖa s’apaal na yal 
wa hɩnɖʋ wo na. 

N pɩsʋ sɛ ña-n woñɩ wɛ SITA na, ɩ kpɨrsɨ 
n’ɩ tʋ tʋtǝ nɩ wɩsɔ ŋka ra kpa-n. 

 

 

 



19 

 
Kɔntɔm rɩʋ yekǝ-na sɛ wɩsasǝ nsǝ kpaa 
wompa hɩnɖʋ-na rǝm’ɔ falafala na, sǝ ra 
kpa-wa. Ama, !ɩɩ sǝm sɛ kɔntɔmna mpa pǝ 
sʋn yǝra ka kpakpa sʋnʋ. 

Yal sǝ yal, apaal s’apaal, !ɩɩ kpa-mɩ tɛɛ. 
!Kpa n tɛɛ, n’n ra lakǝ falafala. 

!Ɩɩ rʋkʋn mɩ tɛ-ɔ sartǝ ka mɩ rɛɔ taa. 

